
GODKJENNING MØTEBOK TENESTEUTVALET 24. NOVEMBER 2008

Saksnr :
Utval:
Møtedato.

0001/09
Tenesteutvalet
21.01.2009

Rådmannen si tilråding:

Møteboka frå møte i tenesteutvalet 24. november 2008 vert godkjent slik ho ligg føre.

Saksdok :

Møteboka frå møte i tenesteutvalet 24.11.2008  
Bakgrunn:

Møteboka frå møte i tenesteutvalet 24.11.2008 er lagt ut på kommunen si heimeside www.austevoll.kommune.no og følgjer som vedlegg.

  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
09/00064



POLITISK KVARTER TENESTEUTVALET 

Saksnr :
Utval:
Møtedato.

0002/09
Tenesteutvalet
21.01.2009

Rådmannen si tilråding:

  
Saksdok :

  
Bakgrunn:

Politisk kvarter.

Det vert oppretta politisk kvarter på dagsorden til møter i tenesteutvalet.

Dette for å få fram gode idear, strategiar og tankar om tenestene i Austevoll.

Eit lite forum for spørsmål og svar.  
Spørsmåla kan rettast til politisk leiing eller administrasjonen.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

  
Vurdering:

Det er ikkje kome inn spørsmål til administrasjonen til møte 21. januar.  
  
  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
09/00063



REFERAT OG MELDINGER 

Saksnr :
Utval:
Møtedato.

0003/09
Tenesteutvalet
21.01.2009

Rådmannen si tilråding:

Vert lagt ved møteboka.  
Saksdok :

Bakgrunn:

1.  Framlegg frå Ingunn Berge Vik til kommunestyremøte 15.12.2008 – reisekostnader 

     idretten.  
2.  Notat frå ordføraren vedlagt brev til kulturminister Trond Giske vedk. reisekostander for 

     idretten.

3.  Brev frå  ordføraren til idrettsrådet, datert 08.01.2009, invitasjon til møte om 

     treningskontakter.

4.  Vedtak i kommunestyret 15.12.2008, sak 0133/08, Småtun barnehage:

  

  

  
1. Austevoll kommunestyre går inn for å oppretthalda Småtun barnehage i  

      kommunal regi.

2. Kommunestyret ber om at det vert utarbeidd kostnader ved rehabilitering og   

      utviding av Småtun barnehage.
5.  Vedtak i kommunestyret 15.12.2008, sak 0134/2008, Kommunalt tilskot private   

      barnehager 2008:
  
  

  1.  Austevoll kommune nyttar rekneskapsåret 2005 som utgangspunkt for tildeling av 

                 kommunalt tilskot for 2008 til desse barnehagane: Rabbagasten, Sol-li, 

                 Kolbeinsvik, Småtroll og Lyngtua.

2.  Austevoll kommune nyttar budsjett 2008 som utgangspunkt for tildeling av 

kommunalt tilskot for 2008 til desse barnehagane:   Bekkjarvik, Sjøliv og    

Haugland.

3. For 2009 veljer Austevoll kommune å nytta rekneskapsår 2008 for Sjøliv og   Bekkjarvik.

6.  Vedtak i kommunestyret 15.12.2008, sak 0137/2008, Skjenkeløyve Bekkjarvik   

     gjestgiveri:

  
  

  

  Austevoll kommunestyre endrar tidlegare innvilga skjenkjeløyve (kst.vedtak 0074/08) for perioden fram til 30. juni 2012 til og å gjelda skjenking av brennevin tidsavgrensa frå kl. 13.00 til kl. 02.00 til Asta Johannessen for skjenking ved Bekkjarvik Gjestgiveri AS sine lokaler i  Bekkjarvik:

 a)   Skjenking av øl og vin alle dagar frå kl. 1200 til kl. 0200.

 b)   Skjenking av brennevin alle dagar frå kl. 1300 til kl. 0200.  
 c)   Skjenking av øl og vin til deltakarar i slutta lag frå kl. 1200 til kl. 0200, brennevin frå kl. 

       1300-0200.

 d)   Uteskjenking av øl og vin frå kl. 1200 til kl. 0200.

 e)   Asta Johannessen vert godkjent som styrar med Anita Kjellevold som avløysar.

 f)    Skjenking er avgrensa til ovannemnde lokaler med 120 sitjeplassar i spisesal, 60 

       sitjeplassar i salong og 50 sitjeplassar i bar og til tilgrensande bygg, gnr. 67 bnr. 1, som    

       inneheld konferansesal/selskapslokaler med inntil 170 sitteplassar og diverse møterom.

 g)   Uteskjenking kan skje i front av Bekkjarvik Gjestgiveri, fysisk avgrensa frå trafikk- og  

       kaiområde.

 h)  Bekkjarvik Gjestgiveri sitt skjenkeløyve gjeld og uteskjenking av brennevin på terrassen   

      i front av skjenkelokalet, fysisk avgrensa frå trafikk- og kaiområde.

      Skjenking av brennevin er tidsavgrensa frå kl 1300 til kl 0200.

i)    Skjenkjeløyve vert gjeve på vilkår av at det vert forvalta i samsvar med lover, forskrift og 

      kommunale vedtekter.  Kommunen kan dra inn løyvet dersom kontrollverksemda 

      avdekkar avvik.

j)    Det er ein føresetnad at forfalt alkoholgebyr og andre skatter og avgifter til ei kvar tid er 

      betalt. 

7.  Vedtak i kommunestyret 15.12.2008, sak 0138/2008, Budsjett 2009 – økonomiplan 2009 

     - 2012:

  
Budsjettet for 2009 baserer seg på rådmannen sitt budsjettframlegg som igjen baserer seg på rammene regjeringa Stoltenberg 2 (den raud grøne regjering) har gitt til kommunesektoren. Kommunestyret er svært skuffa over at regjeringa legg opp til ein svakare vekst i 2009 for Austevoll enn andre kommunar. For Austevoll sitt vedkomande dekker ikkje veksten i 2009 auka kostnader til løn, pensjon og prisstigning. Rådmannen og politikkarane har derfor avgrensa rammer i 2009. Kommunestyret vonar at tilsette og innbyggjarar er klar på at grunnen til reduksjon og utfordring i 2009 budsjettet skal tilskrivast stortingsfleirtalet og ikkje rådmann og lokalpolitikkarar. At rammene for kommunane er strame og at mange rådmenn og lokalpolitikkarar opplever budsjettprosessen med reduksjonar er ikkje noko nytt. Det har vore slik i Austevoll lenge. Det nye er at me no har ein regjering og stortingsfleirtal som gjennom media og fjernsyn fortel innbyggjarar at kommunane får meirinntekter og at det er gode tider i kommunane. Denne feilkommunikasjonen gjer det vanskelegare for lokale folkevalde som må forhalde seg til realitetar og samtidig eit stort forventningspress som sentrale politikarar er med å byggje opp under.

Austevoll kommunestyre er med budsjettframlegget opptatt av å halde tenestene i Austevoll på eit framleis høgt nivå for austevollingane. Det sikraste for å sikre gode tenester og i framtida er å leggja til rette for vekst og folketalsauke i kommunen. Auka innbyggjartal vil gje kommunen auka inntekter i framtida. Kommunen må derfor framstå som ein attraktiv bustadkommune med eit betre tilbod enn landsgjennomsnittet. Auke i tilskott til lag og idrett er med å gjera kommunen meir attraktiv.

Austevoll kommunestyre meiner det er viktig samstundes som det og er viktig å arbeide for å få lånegjelda til kommunen ned mot landsgjennomsnittet. Før det er nådd må kommunen vera varsam med å ta opp nye lån til investeringar. Det er viktig at kommunen kvart år går med overskott slik at oppsamla underskot sakte med sikkert vert betalt attende slik at eigedomsskatten kan vurderast. Austevoll-samfunnet er tent med at det er balanse mellom desse måla slik at kommunen kan framstå som attraktiv samstundes så drifta vert halden slik at lånegjeld og oppsamla underskot vert redusert år for år.

  
1.     Austevoll kommunestyre vedtek rådmannen sitt framlegg til budsjett for 2009 og 

        økonomiplan 2009-2012 med følgjande endringar:

Talbudsjettet vert Rådmannen sitt budsjett og innstilling som utgangspunkt med slik endring:

· Sidan skulestruktur ikkje vert lagt inn i budsjettet, men vurdert i rullering av skulebruksplanen vert 75% av kuttet til rådmannen lagt tilbake i budsjettet og økonomiplan. 25% av rådmannen sitt kutt blir tatt innenfor etaten enten gjennom reduksjon i ymse postar eller årsverk.

· Psykiatritenesta skal ikkje reduserast slik rådmannen la opp til med 2 stillinger. Det gjeld og aktivitørstillingen. 75% av kutta innanfor sektoren blir lagt inn igjen i budsjettet. 25% blir forutsatt tatt ymse postar / vikarbudsjett / årsverk.

· Renta er budsjettert for høgt av rådmannen. Lån 107 mill. kr. I Kommunalbanken vert bunden i 1 år på 3,61% p.a.  Gjennomsnittleg rente vert justert.

· Investeringsbudsjettet vert bare lagt inn det som er påkrevd for å dekka pålegg frå eksterne etatar som Arbeidstilsyn. I tillegg kjem det som er sjølvfinansierande som kjøp av areal til båtplassprosjekt og regulering / utbygging av dette. Låna vert lagt inn med 3,5% nedbetaling kvart år i budsjett og økonomiplan. 

· Skatten vert sett til 115 mill (lavare enn faktisk inngong i 2008 men justert ned pga forventa reduksjon i 2009 på formueskatt til kommunen) med tillegg av det staten reknar med veksten i 2009 blir (7,8%). Eigen sum i budsjettet til dekking av inntektsutgjamninga må innarbeidast for å synleggjera at Austevoll må betale inn til andre skattesvake kommunar.

· Bibliotek må spare 50.000,- årleg kvart år fram til meirforbruket i 2007 er betalt tilbake.

· Riktig sum for barnehagetilskott må innarbeidast. Politisk nivå fekk fyrst 24. november vite at budsjettposten ikkje var riktig. Kommunestyret viser og til at Haugland gards og friluftsbarnehage har ei klagesak inne vedk år for utgangspunkt for rekning av kostnadsdekningsnivå. Barnehagen har hatt store endringar sidan 2005 og på den bakgrunn legg kommunestyret opp til at budsjett 2008 med avrekning etter rekneskapet vert lagt til grunn og for denne barnehagen på lik linje med Trygge barnehagar sine 2 barnehagar.

· Kr. 100.000,- i psykiatrimidler vert lagt inn i budsjettet jfr. brev frå fylkesmannen.

Utfyllande kommentarar:

· Austevoll kommunestyre viser til at strukturendringar i eit slik omfang innanfor skule som rådmannen legg opp til vil vera vanskeleg politisk og ikkje minst med omsyn til brukarar av tilbodet som etter lova og skal ha høve til å uttale seg om saka. Strukturendringar må skje gjennom planar der alle får seie sitt. Kommunestyre vil derfor vera svært varsam med å forskottera resultatet av desse prosessane i budsjettsamanheng. Kommunestyret meiner at det er rett å halde seg til dei vedtekne planane som er lagt og som skapar forutsigbarhet og trygghet. I sak om skulestruktur er det tilrådd oppstart av skulebruksplanen der evt endringar vert vurdert.

2.     Austevoll kommunestyre vedtek rådmannen sitt framlegg til investerings- og 

        finansieringsbudsjett for 2009-2012 med dei endringer som går fram av ovannemnde 

        pkt.

3.     Austevoll kommunestyre vedtek at det ved utskriving av skatt på formue og inntekt for 

        2009 vert høgste sats lagt til grunn.

4.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på ”verk og bruk” og ”næringseigedomar” for 2009 med 

        7,0 promille (høste sats).  Eigedomsskatten forfell i 2 terminar, april månad og 

        november månad.

5.     Austevoll kommunestyre vedtek med tilvising til eigedomsskattelova §§ 3 og 4 at det 

        vert skreve ut eigedomsskatt på andre eigedomar for 2009 med ein skattesats på 3,0 

        promille.   Eigedomsskatten forfell i 2 terminar, 

        april månad og november månad.

6.     Austevoll kommunestyre viser til at det ligg føre forslag frå Regjeringa om at det frå og 

        med 2009 kan skrivast ut eigedomsskatt på fiskeoppdrettsanlegg.  Under føresetnad 

        av at lovendringa vert vedteken vert det frå og med 2009 skreve ut eigedomsskatt på 

        fiskeoppdrettsanlegg med ein skattesats på 7,0 promille.  Eigedomsskatten forfell i 2 

        terminar som vart fastlagt når taksering er ferdig og skatten skreven ut.

7.     Austevoll kommunestyre vedtek at tilskot over hovudpost 4 kan i 1. halvår 2009 berre 

        utbetalast med inntil 50 % av budsjettert sum.

8.    Austevoll kommunestyre vedtek at med bakgrunn i eit oppsamla underskot på 39,8 mill. 

        kroner, og den generelle økonomiske situasjonen, vert søkt om å få driftskreditten på 

        35,0 mill. kroner forlenga ut 2009.

9.     Austevoll kommunestyre vedtek at renteinntekter frå fondsmidlar for 2009 ikkje vert 

        lagt til fonda, men går inn i drifta.

10.   Austevoll kommunestyre vedtek at det vert teke opp lån på inntil 5,5 mill. kroner til 

        finansiering av investeringar i 2009.  Rådmannen får fullmakt til å godkjenna 

        lånevilkåra.

11.   Austevoll kommunestyre vedtek at det vert teke opp startlån på kr. 2.000.000,- for 2009 

        for vidare utlån.  Rådmannen får fullmakt til å godkjenna lånevilkåra.

12.   Austevoll kommunestyre godkjenner at det vert nytta inntil 5,0 mill. kroner av 

        premiefonda i Vital og KLP til dekking av pensjonskostnader i 2009

Verbalframlegg:

· Austevoll kommunestyre viser til vedtak om konkurranseutsetting av reinhald som ikkje er lagt fram. Denne saka må få prioritert.

· Austevoll kommunestyre ber rådmannen sterkare prioritera oppfylgjing av politiske vedtak. Saker som ikkje vert fulgt opp innan rimeleg tid må varslast kommunestyret. Rådmannen vert beden om å vurdera å styrkja arbeidd med oppfylgjing av politiske saker intern i administrasjonen.

· Austevoll kommunestyre ber om ei sak der vaktmeistertenesta vert vurdert. Det er viktig å få fram korleis einingsleiarane synes dagens organisering fungerer samt ein vurdering om etablering av arbeidslag der vaktmeistarane arbeider fleire i lag og får ansvar for fleire bygg saman. Kommunen vert delt inn i sonar.

· Austevoll kommunestyre ber om struktursak på evt samanslåing av Storebø PO-senter og Selbjørn PO-senter på Storebø. Kommunestyret forventar sak i løpet av 1. kvartal 2009.

· Austevoll kommunestyre ber om at i samband med at arkiv / sak systemet er konkurranseutsett må det leggjast til rette for auka bruk av elektroniske skjema for sakshandsaminga. Dette vil gje store gevinstar i auka effektivitet med at dobbelt arbeid forsvinn. For å oppnå auka bruk av dette ber kommunestyret om ei sak med framlegg om rabatt på gebyra for saker der innbyggjarane sender inn søknaden elektronisk.

· Austevoll kommunestyre vil halde fram med økonomisk rapportering kvar månad til formannskapet. Inntektsida og rentenivå må fortløpande vurderast som del av denne rapporteringa slik at dersom budsjettet ikkje held kan tiltak settes inn.

· Austevoll kommunestyre ber om sak på delegasjonsreglement.

· Austevoll kommunestyre ber om å lagt fram økonomireglementet som sak for å vurdera budsjettprosessen.

· Austevoll kommunestyre viser til at det å vera kommunalt tilsett betyr mange fordelar som til dømes svært god pensjonsordning, tilgong til rimelegare låneprodukt osv. Kommunen som arbeidsgjevar har potensiale å bruke dette i rekruttering og for å behalde arbeidskraft. Kommunestyre ber derfor rådmannen utarbeide oversikt over fordelar med å vera kommunalt tilsett og leggje dette ut på nettsida til kommunen på eigna stad samt leggje dette fram for politisk nivå som melding. Rådmannen kan og foreslå tiltak for å styrkje omdøme til kommunen som arbeidsplass.

· Austevoll kommunestyre ber om eigen sak på ”valfri middag” innanfor eldreomsorgen.

· Austevoll kommunestyre viser til at kommunebudsjettet i stor grad er basert på føresetnadane som er lagt i statsbudsjettet. Desse føresetnadane kan endre seg raskt grunna den internasjonale ”finanskrisa” og verknadane av denne samt evt tiltak som vert sett inn av sentrale styresmakter. Dette betyr at kommunestyret fortløpande i 2009 må vurdere budsjettet opp mot utviklinga. Dei økonomiske rapporteringane til politisk nivå må difor leverast kvar månad så raskt som mogleg og punktleg for å sikre at budsjettet vert halden og at dei økonomiske forutsetnadane ikkje endrar seg utan at naudsynte tiltak kan setjast inn raskt. Kommunestyret ber rådmannen prioritere å fylgje opp dette.

· Austevoll kommunestyre gjev rådmannen fullmakt å inngå avtale om nytt sak / arkiv system med tilleggsmodular for forenkling av sakhandsaminga gjennom elektroniske skjema m.m. Rådmannen får fullmakt å overføra avsette midlar til dette formål i 2008 til 2009 investeringsbudsjettet.

· Austevoll kommuestyre ber administrasjonen i samband med innføring av nytt sak / arkiv system leggje til rette for bruk av elektroniske skjema frå kommunen si nettside og direkte inn i sak / arkiv system. Dette vil forenkle kvardagen både for innbyggjarane og sakhandsamarane i kommunen. Det er og eit mål å besvare elektroniske hendvendingar elektronisk for å spare papir, porto og tidsbruk.

· Austevoll kommuestyre gjer vedtak om binding av rentenivå på kommunen si langsiktige lånegjeld hos Kommunalbanken og bind renta for 1 år for sikre renta på eit lavare nivå enn budsjettert samt skape meir forutsigbarhet på rentenivået i 2009.

· Austevoll kommunestyre viser til meldingar frå regjering om at kommunane får ekstra tilskot i ”krisepakkar” for å sikre sysselsetting og aktivitet innanfor spesielt bygg og anlegg. Kommunen har mange bygge / vedlikehaldsprosjekt som vil vera aktuell å løysa gjennom ein slik ”pakke”. For å komma hurtig i gong gjev kommunestyret formannskapet fullmakt å disponera evt ”krisepakkar”.

8.  Vedtak i kommunestyret 15.12.2008, sak 0140/2008, Strukturendring bibliotek:

Austevoll kommunestyre vedtek å ha skulebibliotek i lokale på Austevoll ungdomsskule og 

folkebibliotek i lokale i Bekkjarvik Torg etter den fordelinga av ressursane som framgår av 

rådmannen sitt notat.

For å få til eit skikkeleg skulebibliotek må følgjande punkt med:  
· ungdomsskulen vert oppmoda til samarbeid med barneskular og Austevoll vidaregåande 

skule

· det vert undersøkt om skuleungdom har lov til å drifte bibliotek t.d. som elevbedrift

· det vert undersøkt om Austevoll idrettsråd kan vera med å drifta skulebiblioteket

Dette vil sikra opningstida for innbyggjarane på ettermiddagstid når det føregår aktivitet i Austevollshallen, samstundes som det sikrar tilskot til idretten.

9.  Vedtak i kommunestyret 15.12.2008, sak 0141/2008, Strukturendring skule:

1. Austevoll kommunestyre vedtek at ein straks skal sette i gang arbeidet med å 

    revidere plan for undervisnings- og kultursektoren. 

  
            2. Austevoll kommunestyre tek saka til orientering.  Denne vil fylgje planarbeidet der 

                alle brukarane skal involverast.

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 211  

Arkivsaksnr.:
08/01843



REKNESKAPSRAPPORT ETTER OKTOBER 2008

Saksnr :
Utval:
Møtedato.

0004/09
Tenesteutvalet
21.01.2009

/
Formannskapet

Rådmannen si tilråding:

Austevoll formannskap tek rekneskapsrapport etter oktober månad til orientering.  
Saksdok :

  
Rekneskapsrapportar.

Bakgrunn:

Etter kommunen sitt økonomi- og finansreglement skal det rapporterast kvar månad om utviklinga i utgifter og inntekter.  Etter 1. halvår skal rapporten leggjast fram for kommunestyret.  Prognose for utgifter og inntekter for resten av året skal leggjast fram samstundes.  

Framdrifta i investeringane skal og leggjast fram.

I samanlikningsgrunnlaget vert det teke utgongspunkt i eit periodisert budsjett for 2008 med dei endringane som så langt er vedtekne og registrerte.  Det er valt å nytta bruttobudsjettet for det gjev eit rettare bilete av utviklinga i utgiftene.  Alternativet er å nytta nettoutgiftene, men inntektene kjem inn meir ujamnt frå månad til månad enn utgiftene, som med visse variasjonar er nokolunde like frå månad til månad.  Lønsutgiftene, som er den store posten, er det ikkje så store variasjonar på, med unntak av i juni månad når feriepengane vert utbetalt, og hausten 2008 når ferievikarane vert utløna og etterbetalingane frå lønsoppgjerdet kjem.  
Rådmannen viser elles til dei månadlege meldingane om skatteinngongen,

Adminstrasjonen sine merknader til dei ymse ansvarsområda går fram under vurderinga.

Vurdering:

Hovudoversyn rekneskap etter september månad 2008 (1.000 kr.):

	
	Budsjett 2008
	Rekneskap 2008
	%-vis forbruk
	Rekneskap 2007

	Driftsinntekter:
	
	
	
	

	- salsinntekter
	       22.500
	        19.681
	           87,5
	         19.092

	- refusjonar
	       30.215
	        26.588
	           88,0
	         27.622

	- rammeoverføringar
	       68.022
	        52.054    
	           76,5
	         51.242

	- andre statlege overføringar
	       25.117
	        25.822
	         102,8
	         18.606

	- skatt på formue og inntekt
	       98.000
	        91.571
	           93,4
	         79.399

	- eigedomsskatt
	       11.454
	          9.760
	           85,2
	           3.394

	Sum driftsinntekter
	     255.308
	      225.476
	           88,3
	       199.355

	Finansinntekter
	         3.177
	          1.300
	           40,9
	           6.715

	Sum inntekter
	     258.484
	      226.776
	           87,7
	       206.070

	Driftsutgifter:
	
	
	
	

	- løn med sosiale utgifter
	     157.174
	      131.167
	           83,5         
	       119.977

	- andre utgifter
	       42.506
	        33.876
	           79,7
	         29.576

	- overføringar
	       34.770
	        41.326
	         118,9
	         37.500

	Sum driftsutgifter
	     234.451
	      206.370
	           88,0
	       187.053

	Finansutgifter:
	
	
	
	

	- renteutgifter
	       10.893
	        11.512
	         105,7
	           8.213

	- avdrag
	         6.992
	          7.162
	         102,4
	           7.219  

	- andre finansutgifter
	         6.148
	          2.702
	           43,9
	           5.725

	Sum finansutgifter
	       24.033
	        21.375
	           88,9
	         21.157

	Sum utgifter
	     258.484
	      227.745
	           88,1
	       208.210

	Resultat
	                0
	     -       970
	
	       -   2.140


  
Brutto driftsutgifter så langt i år utgjer  om lag 227,7 mill kroner, mot om lag 208,2 mill. kroner til same tid i 2007.  Det svarer til 88,1 % av bruttobudsjettet.  Auken er på om lag 19,5 mill. kroner, eller 9,4 %.   Eit periodisert budsjett, etter endringar, skulle tilseia om lag 212,1 mill. kroner.  

Lønsutgiftene syner så langt eit forbruk på 83,5 % av budsjettet.  Etter at lønsutgiftene tidlegare i år har lege under eit periodisert budsjett, ligg dei no nesten 3,5 mill. kroner, eller 2,7 % over eit periodisert budsjett.  Dette kjem av det dyre lønsoppgjerdet og at storparten av etterbetalingane no er bokførde.  Ein del etterbetalingar etter lokale forhandlingar kjem i november månad.  Det må såleis påreknast ei betydeleg overskriding på lønsbudsjettet

Andre utgifter og overføringar utgjer samla om lag 75,2 mill. kroner.  Det vil seia 97,3 % av budsjettet og 10,8 mill. kroner over eit periodisert budsjett.  Dette skriv seg frå ymse tenester innanfor stort sett innanfor sentraladministrasjonen, skular, kultur, private barnehagar, legetenesta og barnevern.  Delar av dette er dekka ved auka inntekter, bokført under andre statlege overføringar.

Inntektene (eks. finansinntektene) er så langt er bokført med om lag 225,5 mill. kroner.  Det vil seia 88,3 % av budsjettet.  Inntektene er om lag 26,2 mill. kroner høgare enn til same tid i 2007.  Dette skriv seg frå auka skatteinntekter med om lag 12,2 mill. kroner, auka eigedomsskatt med 6,4 mill. kroner, auka rammetilskot 0,8 mill. kroner, auka brukarbetaling med 0,6 mill. kroner, momskompensasjon i hovudsak investeringar med om lag 2,3 mill. kroner, ymse tilskot og refusjonar, statstilskot barnehagar og psykiatrimidlar med om lag 3,9  mill. kroner.

Rekneskap etter oktober månad viser eit betre resultat enn på same tid i fjor..  Dette har først og fremst samanheng med auka inntekter.  

Budsjettet for 2008 for dei 3 sektorane, etter endringar, er på 232,3 mill. kroner.  Det er ein auke frå rekneskap 2007 på om lag 10,4 mill. kroner, eller 4,7 %.  Nettobudsjettet for sektorane er på 171,5 mill. kroner.  Det er ein auke på 16,5 mill. kroner, eller 10,7 %.  Grunnen til dette er at budsjetterte driftsinntekter for 2008 ligg nesten 6,1 mill. kroner, eller 9,1 % lågare enn for 2007.

Rekneskapsrapport etter oktober 2008 etter eit periodisert bruttobudsjett (1.000 kr.):

1100 – Politiske styringsorgan.

	Ansvarsområde
	Periodisert budsjett
	%-vis forbruk

	1100 – Politiske styringsorgan                                                                 
	            1.492
	        91,3


Ingen merknader.

1110 – Revisjon.
	Ansvarsområde
	Periodisert budsjett
	%-vis forbruk

	1110 – Revisjon
	               392
	      150,5


Vil verta overskreden, p.g.a. utgifter til plan for forvaltningsrevisjon og selskapskontroll.

1120 – Rådmannskontor.

	Ansvarsområde
	Periodisert budsjett
	%-vis forbruk

	1120 – Rådmannskontor
	            4.526
	      104,5


Auka lønskostnader, elles ingen merknader.

1121 – Økonomikontor.
	Ansvarsområde
	Periodisert budsjett
	%-vis forbruk

	1121 – Økonomikontor
	            2.338
	      100,5


Ingen merknader.

1123 – Prosjekt eigedomsskatt.

	Ansvarsområde
	Periodisert budsjett
	%-vis forbruk

	1123 – Prosjekt eigedomsskatt
	            1.613
	        77,9


Føreteke budsjettendringar, jfr. K. sak 131/08.

1130 – Offentleg servicekontor.
	Ansvarsområde
	Periodisert budsjett
	%-vis forbruk

	1130 – Offentleg servicekontor
	         18.424
	        91,4


Sjå merknader under dei ymse funksjonane.

Offentleg servicekontor – oppdelt:

1130 – Offentleg servicekontor – Administrasjon.

	Ansvarsområde/Funksjon
	Periodisert budsjett
	%-vis forbruk

	1130.1200  – Administrasjon
	            5.477
	        96,9


Auke p.g.a. lønsoppgjerdet, elles ingen merknader.

1130 – Offentleg servicekontor – bustader.
	Ansvarsområde/Funksjon
	Periodisert budsjett
	%-vis forbruk

	1130.2650/2651/2652 – Bustader
	            1.073
	    117,3


Auka straumutgifter.

1130 – Offentleg servicekontor – Byggje- og delesaker.
	Ansvarsområde/Funksjon
	Periodisert budsjett
	%-vis forbruk

	1130.3020 – Byggje- og delesaker
	            1.554
	      97,1


Inger merknader.

1130 – Offentleg servicekontor – kart og oppmåling/drift av kartverk.
	Ansvarsområde/Funksjon
	Periodisert budsjett
	%-vis forbruk

	1130.3030/3031 – Kart og oppmåling
	            2.364
	      73,3


Inger merknader.

1130 – Offentleg servicekontor – bustadtiltak.

	Ansvarsområde/Funksjon
	Periodisert budsjett
	%-vis forbruk

	1130.3152 – Bustadtiltak
	            2.196
	      64,4


Vert ikkje betalt ut meir enn det kommunen får i tilskot frå Husbanken.

1130 – Offentleg servicekontor – Land- og skogbruk.
	Ansvarsområde/Funksjon
	Periodisert budsjett
	%-vis forbruk

	1130.3290/3291 – Land- og skogbruk
	               531
	      88,3


Inger merknader.

1130 – Offentleg servicekontor – Kommunale vegar og vegljos.
	Ansvarsområde/Funksjon
	Periodisert budsjett
	%-vis forbruk

	1130.3301/3330/3331 – kaier, vegar og vegljos
	            1.381
	    114,3


Overskriding har vore meldt frå om tidlegare, jfr. eiga sak.

1130 – Offentleg servicekontor – Slamtømming.
	Ansvarsområde/Funksjon
	Periodisert budsjett
	%-vis forbruk

	1130.3540 – Slamtømming
	               958
	        4,4


Slamtømming pågår, utgifter vil i løpet av året.  Evt. ”overskot” skal setjast av til fond.

1130 – Offentleg servicekontor – Renovasjon.

	Ansvarsområde/Funksjon
	Periodisert budsjett
	%-vis forbruk

	1130.3550 – Renovasjon
	            2.625
	      125,7


Auka kostnad vert dekke ved meirinntekt frå gebyr.

1170 – Kommunehuset.

	Ansvarsområde
	Periodisert budsjett
	%-vis forbruk

	1170 – Kommunehuset
	            1.201
	      109,6


Svært høgt straumforbruk i forhold til budsjettet.   Ein ekstra månad med straum p.g.a. kraftlaget si omlegging av straumrekningane.

1171 – Nordstrandbygget.

	Ansvarsområde
	Periodisert budjsett
	%-vis forbruk

	1171 – Nordstrandbygget
	                   8
	        34,0


Ingen merknader.

1180  - Ymse tenester.

	Ansvarsområde
	Periodisert budsjett
	%-vis forbruk

	1180 – Ymse tenester
	            7.996
	      112,8


Auka forbruk på ein del kontorpostar, som kontormateriell, porto, annonsering m.m.  Her er det nok underbudsjettering.

1190 – Kyrkja.

	Ansvarsområde
	Periodisert budsjett
	%-vis forbruk

	1190 – Kyrkja
	            2.384
	        97,5


Ingen merknader.

2000 – Skulekontor.

	Ansvarsområde
	Periodisert budsjett
	%-vis forbruk

	2000 – Skulekontor
	            1.153
	        99,0


Ingen merknader.

2001 – Skulepsykologisk kontor.

	Ansvarsområde
	Periodisert budsjett
	%-vis forbruk

	2001 – Skulepsykologisk kontor
	            1.265
	        92,0


Ingen merknader.

2110 – Selbjørn skule.

	Ansvarsområde
	Periodisert budsjett
	%-vis forbruk

	2110 – Selbjørn skule
	            7.313
	      107,0


Ingen merknader.

2120 – Møkster skule.

	Ansvarsområde
	Periodisert budsjett
	%-vis forbruk

	2120 – Møkster skule
	               891
	      124,0


Ingen merknader.

2130 – Trolandshamar skule.

	Ansvarsområde
	Periodisert budsjett
	%-vis forbruk

	2130 – Trolandshamar skule
	            4.375
	      112,3


Ingen merknader.

2140 – Storebø skule.

	Ansvarsområde
	Periodisert budsjett
	%-vis forbruk

	2140 – Storebø skule
	          10.499
	      110,5


Noko høgt forbruk grunna naudsynt stor auke i timetal. Sett saman med felleskostnader under 2180.

2150 – Austevoll ungdomsskule.

	Ansvarsområde
	Periodisert budsjett
	%-vis forbruk

	2150 – Austevoll ungdomsskule
	          13.708
	      108,2


Ingen merknader.

2160 – Vinnes skule.

	Ansvarsområde
	Periodisert budsjett
	%-vis forbruk

	2160 –Vinnes skule
	            2.296
	      102,5


Ingen merknader.

2170 – Kolbeinsvik skule.

	Ansvarsområde
	Periodisert budsjett
	%-vis forbruk

	2170 – Kolbeinsvik skule
	            3.317
	      104,8


Ingen merknader.

2180 – Gunnskule – felleskostnader.

	Ansvarsområde
	Periodisert budsjett
	%-vis forbruk

	2180 – Grunnskulen - felleskostnader
	            4.930
	        90,5


Det vil verta føreteke budsjettendringar.

2190 – Vaksenopplæring.

	Ansvarsområde
	Periodisert budsjett
	%-vis forbruk

	2190 – Vaksenopplæring
	           2.986
	        88,7


Ingen merknader.

2210 – Småtun barnehage.

	Ansvarsområde
	Periodisert budsjett
	%-vis forbruk

	2210 – Småtun barnehage
	           2.658
	      105,4


Ingen merknader.

2250 – Private barnehagar.

	Ansvarsområde
	Periodisert budsjett
	%-vis forbruk

	2250 – Private barnehagar
	          12.475
	      136,5


Rapport vil visseleg slå fast eit noko høgare forbruk enn budsjettet tilseier.

2260 – Spesialpedagogiske tiltak.

	Ansvarsområde
	Periodisert budsjett
	%-vis forbruk

	2260 – Spesialpedagogiske tiltak
	            1.057
	        96,4


Ingen merknader.

2310 – Kulturskule.

	Ansvarsområde
	Periodisert budsjett
	%-vis forbruk

	2310 – Kulturskule
	            1.520
	        99,2


Ingen merknader.

2410 - Kulturkontor.

	Ansvarsområde
	Periodisert budsjett
	%-vis forbruk

	2410 – Kulturkontor
	            2.405
	      130,3


Ingen merknader.

2510 – Bibliotek.

	Ansvarsområde
	Periodisert budsjett
	%-vis forbruk

	2510 – Bibliotek
	               834
	        96,2


Ingen merknader.

3000 – Helse- og sosialadministrasjon.

	Ansvarsområde
	Periodisert budsjett
	%-vis forbruk

	3000 – Helse- og sosialadministrasjon
	            1.087
	      104,1


Ingen merknader.

3110 – Helseavdelinga.

	Ansvarsområde
	Periodisert budsjett
	%-vis fobruk

	3110 – Helseavdelinga
	            4.433
	      106,7


Forbruket ligg for høgt i forhold til budsjett. Dette skuldast auka behov for nødvendig helsehjelp innan fysioterapitenesta, dvs bruk av ekstrahjelp til fysikalsk behandling av funksjonshemma born. Det må påreknast ei netto overskriding av budsjett innan dette ansvarsområdet.
3120 – Legetenesta.

	Ansvarsområde
	Periodisert budsjett
	%-vis forbruk

	3120 – Legetenesta
	            5.724
	      125,4


Som tidlegare rapportert har det vore eit overforbruk innan legetenesta grunna innleige av legevikarar gjennom eit vikarbyrå t.o.m august månad. Det ser ikkje ut til at dette kan dekkjast inn ved innsparingar på andre delar av legetenesta sitt budsjett, eller andre delar av helse- og sosialbudsjettet.

3210 – Sosialkontortenester.

	Ansvarsområde
	Periodisert budsjett
	%-vis forbruk

	3210 – Sosialkontortenester
	            2.684
	      131,6


Som tidlegare rapportert går det ut meir pengar enn budsjettert til avlastningstiltak for funksjonshemma born, og ordninga med brukarstyrt personleg assistent etter sosialtenestelova. Dette skuldast at ein har fått søknader frå personar som fyller vilkåra for slike tenester, men som det ikkje var teke høgde for i budsjettet. Meirforbruket innan dette området vil etter alt å døma medverka til ei samla overskriding av helse- og sosialbudsjettet.

3220 – Edruskapsvern.

	Ansvarsområde
	Periodisert budsjett
	%-vis forbruk

	3220 – Edruskapsvern
	                   8
	          0,0


Ingen merknader.

3230 – Barnevern.

	Ansvarsområde
	Periodisert budsjett
	%-vis forbruk

	3230 – Barnevern
	            1.932
	      120,2


Kostnadene til barnevernstiltak ser ut til å verta større enn det som er budsjettert. I hovudsak gjeld dette auka utgifter til kjøp av plass i barneverninstitusjon og sakkyndig bistand/ekstern konsulent.  

3310 – Heimetenestene – område nord.

	Ansvarsområde
	Periodisert budsjett
	%-vis forbruk

	3310 – Heimetenestene –område nord
	            7.632
	      109,5


Avdelingsleiar har munnleg rapportert til helse- og sosialsjef at det ser ut til å verta eit overforbruk innan heimetenestene grunna auka behov for hjelp. Innan pleie- og omsorgstenestene er det særleg utgiftene til vikarar og ekstrahjelp som går utover budsjettet.

3320 – Heimetenestene – område sør.

	Ansvarsområde
	Periodisert budsjett
	%-vis forbruk

	3320 – Heimetenestene – område sør
	            7.174
	      102,1


Nattevakta i heimesjukepleien vert no utgiftsført på eiga ansvarsområde 3321, men forbruket i forhold til budsjett må ein sjå i samanheng. Samla sett ser det ut til at det kan verta ei overskriding på lønspostane.

3321 – Nattevakt i heimesjukepleie.

	Ansvarsområde
	Periodisert budsjett
	%-vis forbruk

	3321 – Nattevakt i heimesjukepleie
	            1.300
	      109,8


Sjå ovanfor under ansvar 3320.

3330 – Eidsbøen bufellesskap.

	Ansvarsområde
	Periodisert budsjett
	%-vis forbruk

	3330 – Eidsbøen bufellessakp
	            7.571
	      107,5


Ved bufellesskapet er det eit meirforbruk knyta til bruk av vikarar og ekstrahjelp enn det som var føresett i budsjettet. Det er venta at ein del vert dekka inn ved auka inntekter, m.a. refundert sjukeløn og statstilskot til ressurskrevjande brukarar, men det kan likevel verta ei netto overskriding ved slutten av året.
3340 – Prosjekt ”Lindrande behandling”.

	Ansvarsområde
	Periodisert budsjett
	%-vis forbruk

	3340 – Prosjekt ”Lindrande behandling”
	               374
	          3,7


Prosjektarbeidet kjem først i gong frå oktober månad.

3370 – Selbjørn pleie- og omsorgsenter.

	Ansvarsområde
	Periodisert budsjett
	%-vis forbruk

	3370 – Selbjørn pleie- og omsorgsenter
	            6.410
	      224,1


Ansvar 3370 og 3371 må sjåast i samanheng. Forbruket så langt er høgare enn budsjettet føreset, og korleis ein kjem ut er usikkert. Innan pleie- og omsorgstenestene er det særleg utgiftene til vikarar og ekstrahjelp som går utover budsjettet.

3371 – Omsorgsrom Selbjørn.

	Ansvarsområde
	Periodisert budsjett
	%-vis forbruk

	3371 – Omsorgsrom Selbjørn
	           7.322
	       0,0


Jfr 3370.

3380 – Storebø pleie- og omsorgsenter.

	Ansvarsområde
	Periodisert budsjett
	%-vis forbruk

	3380 – Storebø pleie- og omsorgsenter
	          21.049
	      109,7


Forbruket så langt er høgare enn budsjettet føreset, og korleis ein kjem ut er usikkert. Innan pleie- og omsorgstenestene er det særleg utgiftene til vikarar og ekstrahjelp som går utover budsjettet.

3420 – Austevoll Arbeidssamvirke AS.

	Ansvarsområde
	Periodisert budsjett
	%-vis forbruk

	3420 – Austevoll Arbeidssamvirke AS
	            1.534
	      103,9


Utbetaling av tilskot i halvårsterminar gjer at ein får eit prosentvis høgt forbruk. I praksis er ein à jour med budsjett.

Helse- og sosialsjefen sin samla vurdering.

Helse- og sosialsjefen har tidlegare varsla at det samla sett går mot ei overskriding av budsjettet for helse- og sosialetaten på 2-3 mill. kroner. På grunnlag av rekneskapstala for oktober månad, samt førebels rekneskapstal for november og delar av desember månad, fryktar helse- og sosialsjefen at overskridinga kan verta større enn dette.

Årsaken til overskridingane finn ein i hovudsak innan legetenesta, fysioterapitenesta, sosial- og barneverntenesta og pleie- og omsorgstenestene. Innan legetenesta har ein hatt ekstrautlegg grunna nødvendig innleige av legevikarar. Innan fysioterapitenesta går det ut meir enn budsjettert til oppfølgjing og behandling av funskjonshemma born. Innan barnevern går det ut meir enn budsjettert til hjelpetiltak herunder opphald i barneverninstitusjon, og sosialkontoret har hatt auka utgifter til ordninga med brukarstyrt personleg assistent etter sosialtenestelova. Innan pleie- og omsorgstenestene er det særleg utgiftene til vikarar og ekstrahjelp som går utover budsjettet, men det er og ei samla overskriding på andre postar, som t.d. omsorgsløn og straumutgifter.

Helse- og sosialsjefen meinar at ubalansen mellom budsjettrammene og kostnadsutviklinga i sektoren er så alvorleg at ein må vurdera budsjettet for 2009 på nytt så snart rekneskapstala for 2008 er ligg føre.
5500 – Skatter og rammetilskot.

	Ansvarsområde
	Periodisert budsjett
	%-vis forbruk

	5500 – Skatter og rammetilskot
	            6.868
	         57,6


Ingen merknader.

6600 – Finansiering.

	Ansvarsområde
	Periodisert budsjett
	%-vis forbruk

	6600 – Finansiering
	          14.954
	      125,3


Auka gebyr i samband med for seint betalte rekningar, p.g.a. eit kortvarig likviditetsproblem i sommar.

Heile driftsbudsjettet – utgifter.

	Ansvarsområde
	Periodisert budsjett
	%-vis forbruk

	Alle ansvarsområda
	          212.114
	      107,4


Sluttmerknad:

Som det går fram av ovannemnde tabellar ligg forbruket noko over eit periodisert budsjett.  Dei aller feste ansvarsområda syner så langt eit overforbruk.  Ein del av dette vil verta dekka inn av inntekter knytt til forbruk t.d. statstilskot til barnehagar og refusjon for sjukepengar der det alltid er eit etterslep p.g.a. inn sending av refusjonskrav i ettertid. 

Lønsoppgjerdet har slege ut for full dei siste månadene.  I oktober månad låg lønsutgiftene på det som kunne påreknast ut frå lønsoppgjerdet.   I november er resultatet frå dei lokale forhandlingane komen med så langt dei er avslutta.   Alle lønsutgiftene for 2008 er no bokførde.  Det viser seg då at lønsbudsjettet er overskrede med 5,4 mill. kroner, eller 3,5 %.

Det har tidlegare vore meldt frå om at samla sum til renter og avdrag i budsjettet ville strekkje nokolunde til.   Etter renteauken i sommar er dette meir usikkert.  Renta gjekk rett nok ned på haustparten utan at det slær så mykje inn.  Endeleg resultat veit ein først når årsoppgåvene ligg føre.

Likviditeten er på noverande tidspunkt svært god på grunn av god skatteinngong i november månad.    Driftskreditten er for første gong om lag i null.

SAKSFRAMLEGG.

Sakshandsamar: 
Arve Sunde
Arkiv: 

Arkivsaksnr.:
08/01810



OVERORDNA SAMHANDLINGSAVTALE FOR HELSETENESTENE

Saksnr :
Utval:
Møtedato.

0005/09
Tenesteutvalet
21.01.2009

/
Eldreråd

/
Råd for menneske med nedsett funksjonsevne

/
Kommunestyret

Rådmannen si tilråding:

Austevoll kommunestyre godkjenner framlegget til overordna avtale om samhandling mellom spesialisthelsetenesta og kommunane innanfor Helse Bergen sitt føretaksområde.

  
Saksdok :

1. Framlegg til overordna samhandlingsavtale  
Bakgrunn:

Helse Bergen og kommunane i regionen sine samarbeidsavtaler er under revidering, og det ligg no føre eit framlegg til overordna avtale om samhandling.  
Vurdering:

Helse- og sosialsjefen har representert rådmannen på nokre førebuande møter i samband med denne saka, og administrasjonen har ingen merknader til avtaleutkastet.

SAKSFRAMLEGG.

Sakshandsamar: 
Arve Sunde
Arkiv: G00  

Arkivsaksnr.:
08/01894



AVVIKSMELDING - LEGEKONTORET I BEKKJARVIK

Saksnr :
Utval:
Møtedato.

0006/09
Tenesteutvalet
21.01.2009

Rådmannen si tilråding:

Tenesteutvalet finn ikkje budsjettmessig dekning for å auka stillingsrammen for hjelpepersonell ved legekontora.  
Saksdok :

1. Avviksmelding frå Bekkjarvik legekontor vedk behov for auka hjelpepersonell/legesekretær.  
Bakgrunn:

Ein viser til vedlagte avviksmelding med bilag.  
Vurdering:

Kontorleiar ved legekontoret i Bekkjarvik har ved fleire høve – seinast i budsjettsamanheng for 2009 – peika på behovet for auka bemanning på legesekretærsida. Tilsvarande behov har meldt seg for Storebø legekontor, også etter at bemanninga her vart auka noko for eit par år sidan.

Det er etter måten låg bemanning i Austevoll kommune når det talet på legesekretærar. Det er høgst sannsynleg at dette får konsekvensar for servicenivået, både m.o.t. tilgjengelighet og kvalitet. Dessutan vert det høge arbeidspresset eit arbeidsmiljøproblem for dei tilsette.

I budsjettet for 2009 er det ikkje funne rom for å auka stillingsrammen for hjelpepersonell ved legekontora, og det er heller ikkje lagt inn noko auke i økonomiplanperioden.  
SAKSFRAMLEGG.

Sakshandsamar: 
Arve Sunde
Arkiv: G21  

Arkivsaksnr.:
09/00055



INNLEIGE AV LEGEVIKARAR.

Saksnr :
Utval:
Møtedato.

0007/09
Tenesteutvalet
21.01.2009

/
Formannskapet

/
Kommunestyret

Rådmannen si tilråding:

1. Austevoll kommunestyre godkjenner at det vert leigd inn legevikarar gjennom vikarbyrå inntil det er tilsett ny kommunelege/fastlege i den ledige stillinga.

2. Kommunestyret bed rådmannen om å leggja fram forslag til budsjettmessig inndekning av kostnadene snarast råd.  
Saksdok :

  
Bakgrunn:

Ein av kommunelegane har slutta.

Vurdering:

Stillinga som kommunelege/fastlege ved Storebø legekontor er utlyst, med søknadsfrist 20.02.09. For å sikra legedekninga og legevaktordninga har helse- og sosialsjefen på nytt funne det nødvendig å inngå avtale med eit vikarbyrå om innleige av legevikarar. Det vert som tidlegare 3 – 4 skiftande vikarar.  
I store delar av 2008 var ein i tilsvarande situasjon. Kostnadene til innleige av legevikarar medverka då til ei betydeleg overskriding av budsjettet for legetenesta på tilsaman 1,1 mill. kroner. Tilsvarande kostnader kan fort påløpe i 2009, avhengig av kor lang tid det tar før ny lege er på plass.

Det er i utgangspunktet heller ikkje i inneverande år budsjettmessig dekning for tiltaket. Korleis dette skal gjerast, må ein vurdera nærare.  
SAKSFRAMLEGG.

Sakshandsamar: 
Arve Sunde
Arkiv: 400 F40  

Arkivsaksnr.:
09/00056



BEMANNINGSSITUASJONEN I BARNEVERNTENESTA

Saksnr :
Utval:
Møtedato.

0008/09
Tenesteutvalet
21.01.2009

Rådmannen si tilråding:

Tenesteutvalet tek saka til orientering.  
Saksdok :

  
Bakgrunn:

Austevoll kommune har for tida eit akutt bemanningsproblem innan barneverntenesta. Både stillinga som barnevernleiar og barnevernkonsulentstillinga står ledig. Leiarstillinga som vikariat. Begge stillingane har vore utlyst, men det har ikkje lukkast å få tilsett personale i stillingane.  
Vurdering:

Den vanskelege bemanningssituasjonen i barnevernet gjer at dei oppgåvene og det ansvaret kommunen har innan dette arbeidsfeltet ikkje vert ivareteke på ein tilfredsstillande måte.

Pr. 13.01.09 har barnevernet i Austevoll registrert 12 barn på hjelpetiltak. Av desse har 7 born ulike hjelpetiltak knytt til eigen heim, medan 5 born er i omsorgstiltak utanfor heimen, forsterheim eller barneverninstitusjon.

I tillegg til dette er det registrert 9 undersøkingsaker. Dette er saker der det skal utgreiast om og evt kva hjelpetiltak som skal setjast i verk for dei borna og familiane det gjeld. I 3 av desse sakene vurderar ein tiltak etter §4.12 i barneverntenestelova, dvs. omsorgsovertaking med plassering i fosterheim.

Pr 13.01.2009 har ein ikkje registrert meldingar til barnevernet som ikkje er vurdert innan den tidsfristen som gjeld. (1 veke).

P.g.a. manglande bemanning er det helse- og sosialsjefen som inntil vidare må ivareta funksjonen som leiar av barneverntenesta etter barneverntenestelova. Det er engasjert ein ekstern konsulent som føl opp nokre prioriterte saker, og ein medarbeidar som er i permisjon, arbeidar med 2-3 avgrensa oppfølgjingsaker. Det er likevel slik at ein del saker vert lagt i bero inntil vidare, noko som gjer at kommunen kan koma i konflikt med dei tidsfristane og sakshandsamingsreglane som gjeld. Helse- og sosialsjefen vil som leiar av barneverntenesta måtte vurdera å informera fylkesmannen som tilsynsmynde om dette.

Dei ledige stillingane er utlyst på nytt, og førebels bør ein avventa om det er mogleg å få kvalifiserte søkjarar. Men tenesteutvalet bør som ansvarleg politisk styringsorgan vera kjent med og eventuelt drøfta situasjonen.

